КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын канмусянь социальнӧй отсӧг сетӧм йылысь» 
Коми Республикаса Оланпас збыльмӧдан мераяс йылысь» 
Коми Республикаса Веськӧдлан котырлӧн 2004 во ӧшым тӧлысь 
31 лунся 281 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ 2019 вося сора тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                             М. Порядин
Сыктывкар
2019 вося лӧддза-номъя тӧлысь 28 лун
317 № 
Коми Республикаса Веськӧдлан котырлӧн
2019 во лӧддза-номъя тӧлысь 28 лунся 317 №-а шуӧм дорӧ
СОДТӦД
«Коми Республикаын канмусянь социальнӧй отсӧг сетӧм йылысь» 
Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмӧ пыртӧм 
ВЕЖСЬӦМЪЯС
«Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмын:
1. 1 пунктын:
1) 3 пунктулын «тӧлысьнас 491 шайт.» кывъяс вежны «тӧлысьнас 491 шайт;» кывъясӧн;
2) содтыны татшӧм сюрӧса 4 пунктув:
«4) социальнӧй пособие мында - морт вылӧ 463 шайт.».
2. 3 пунктса мӧд абзац гижны тадзи:
«Семьяӧс либӧ ӧткӧн олысь гражданинӧс гӧля олысьӧн шуан, налы канмусянь социальнӧй отсӧг социальнӧй пособиеӧн индан да мынтан пӧрадок да условиеяс 1 №-а содтӧд серти;».
3. Семьяӧс либӧ ӧткӧн олысь гражданинӧс гӧля олысьӧн шуан, налы канмусянь социальнӧй отсӧг семьялы, ӧткӧн олысь гражданинлы, кодъяслӧн ӧти морт вылӧ шӧркодь чӧжӧсыс этшаджык быд морт вылӧ арталӧм гарантируйтӧм сьӧм чӧжӧсысь, пособиеӧн индан да мынтан пӧрадокын да условиеясын, кутшӧмъясӧс вынсьӧдӧма шуӧмӧн (1 №-а содтӧд), (водзӧ – Пӧрадок да условиеяс):
1) нимсӧ гижны тадзи:
«Семьяӧс либӧ ӧткӧн олысь гражданинӧс гӧля олысьӧн шуан, налы канмусянь социальнӧй отсӧг социальнӧй пособиеӧн индан да мынтан пӧрадок да условиеяс»;
2) 1 пункт гижны тадзи:
«1. Семьяӧс либӧ ӧткӧн олысь гражданинӧс гӧля олысьӧн шуан, налы канмусянь социальнӧй отсӧг социальнӧй пособиеӧн индан да мынтан тайӧ пӧрадоксӧ да условиеяссӧ дасьтӧма сы могысь, медым збыльмӧдны «Коми Республикаын канмусянь социальнӧй отсӧг сетӧм йылысь» 2004 во вӧльгым тӧлысь 12 лунся 56-РЗ №-а Коми Республикаса Оланпас (водзӧ – Коми Республикаса Оланпас) «Канмусянь социальнӧй отсӧг йылысь» 1999 во сора тӧлысь 17 лунся 178-ФЗ №-а Федеральнӧй оланпас, «Россия Федерацияын овны судзсяна сьӧм йылысь» 1997 во йирым тӧлысь 24 лунся 134-ФЗ №-а Федеральнӧй оланпас да «Семьялысь чӧжӧссӧ учётӧ босьтан да семьялысь ӧти морт вылӧ шӧркодь чӧжӧссӧ да ӧткӧн олысь гражданинлысь чӧжӧссӧ арталан пӧрадок йылысь, медым шуны найӧс гӧля олысьӧн да сетны налы канмусянь социальнӧй отсӧг» 2003 во косму тӧлысь 5 лунся 44-ФЗ №-а Федеральнӧй оланпас (водзӧ – 44-ФЗ №-а Федеральнӧй оланпас) тӧд вылӧ босьтӧмӧн, найӧ ладмӧдӧны семьяӧс либӧ ӧткӧн олысь гражданинӧс гӧля олысьӧн шуан, налы канмусянь социальнӧй отсӧг социальнӧй пособиеӧн индан да мынтан юалӧмъяссӧ.»;
3) «VI. Семьялы, ӧткӧн олысь гражданинлы, кодъяслӧн ӧти морт вылӧ шӧркодь чӧжӧсыс этшаджык быд морт вылӧ арталӧм гарантируйтӧм сьӧм чӧжӧсысь, пособие индан да мынтан юалӧмъяс» юкӧдув гижны тадзи:
«VI. Социальнӧй пособие индан да мынтан юалӧмъяс 
19. Гӧля олысь семьялы да гӧля ӧткӧн олысь гражданинлы социальнӧй пособиесӧ (водзӧ – пособие) индӧны да мынтӧны сьӧмӧн.
20. Пособие индӧм да мынтӧм могысь заявление да документъяс сетны оз ков.
21. Шӧрин примитӧ пособие индӧм да мынтӧм йылысь помшуӧмсӧ семьяӧс либӧ ӧткӧн олысь гражданинӧс гӧля олысьӧн шуӧм йылысь помшуӧм примитӧмкӧд ӧттшӧтш, кутшӧмӧс индӧма тайӧ Пӧрадоклӧн да условиеяслӧн 11 пунктын.
Шӧрин либӧ УМШ юӧртӧ гражданинлы примитӧм помшуӧм йылысь тайӧ Пӧрадоклӧн да условиеяслӧн 12 пункт серти.
Пособие ваян ногсӧ шыӧдчысь индӧ заявлениеын.
22. Пособиесӧ индӧны семьяӧс либӧ ӧткӧн олысь гражданинӧс гӧля олысьӧн шуан тӧлыссянь квайт тӧлысь кадколаст вылӧ да сійӧс мынтӧны тӧлысьнас ӧтчыдысь, мый мунӧ семьяӧс либӧ ӧткӧн олысь гражданинӧс гӧля олысьӧн шуӧм йылысь помшуӧм примитан тӧлысь бӧрын, но вонас кыкысь оз унджыкысь.
23. Гӧля олысь семья либӧ гӧля ӧткӧн олысь гражданин вылӧ пособие мындасӧ арталӧны татшӧм формула серти: 
РП=П х n,
кӧні:
РП – семьялы (ӧткӧн олысь гражданинлы) пособие мында (семьяӧс (ӧткӧн олысь гражданинӧс) гӧля олысьӧн шуан период вылӧ);
П – морт вылӧ пособие мында (тайӧ шуӧмлӧн 1 пункт серти);
n – семьяӧ пырысьяслӧн лыд.
24. Гражданин ас кӧсйӧм серти бергӧдӧ пособие ӧтувъя мындасӧ, мый шыӧдчысьлы мынтӧма унджык тайӧ Пӧрадоклӧн да условиеяслӧн 17 пункт серти гӧля олысь семьялӧн либӧ гӧля ӧткӧн олысь гражданинлӧн статус помасьӧм либӧ семьяӧс гӧля олысьӧн либӧ ӧткӧн олысь гражданинӧс гӧля олысьӧн шуӧм йылысь помшуӧм дугӧдӧм вӧсна, став периодсьыс, мый дыра сійӧ оланпас торкалӧмӧн босьтіс пособиесӧ, либӧ сылӧн сӧгласлун серти шӧринлӧн помшуӧм серти сійӧс косӧдӧны ӧтувъя мындаысь, мыйта сылы колӧ сетны пособиесӧ быд локтан мынтігӧн, став периодсьыс, мый дыра гӧля олысь гражданинлӧн индӧм пособие мынтӧм вылӧ инӧдыс эз вӧв.
Пособие ӧтувъя мындаяссӧ, мый мынтӧма гӧля олысь гражданинлы унджык шӧринлӧн мыж вӧсна, косӧдны оз позь.
Сэк, кор гражданин ӧткажитчӧ ас кӧсйӧм серти бергӧдны унджык босьтӧм сьӧмсӧ, шӧрин перйӧ сійӧс оланпастэчас серти.
25. Пособие мынтӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ Коми Республикаса республиканскӧй сьӧмкуд сьӧм тшӧт весьтӧ.»;
4) 29 да 30 пунктъяс лӧсялӧмӧн лыддьыны 26 да 27 пунктъясӧн;
5) Пӧрадок да условиеяс дорӧ содтӧдлысь грифсӧ гижны тадзи:
«Семьяӧс либӧ ӧткӧн олысь гражданинӧс гӧля олысьӧн шуан, налы канмусянь социальнӧй отсӧг социальнӧй пособиеӧн индан да мынтан пӧрадок да условиеяс дорӧ содтӧд». 
